
11 нче сыйныф 

Татар теле 

1 нче вариант 

1. Сүз басымы беренче иҗеккә төшкән сүзләрдән генә торган рәтне 

билгеләгез (1 балл):  

а) килмә, барма, калдырма; 

ә) сөйләшегез, мактамагыз, карагыз; 

б) нәрсә, һәрбер, андый; 

в) кап-кара, сары, ак. 

2. Кайсы рәттәге сүзләрнең барысы да бишәр аваздан тора (1 балл): 

а) иман, аяк, иҗат, буя, уяу; 

ә) гаять, дага, дала, ярау; 

б) дөя, елау, ешаю, икәү; 

в) еру, ефәк, изге, илле. 

3. Юлдан юлга күчерүнең дөрес очрагын билгеләгез (1 балл): 

а) аръ-як, адъ-ю-тант, и-ше-гал-ды, я-ңа; 

ә) аръ-як, адъю-тант, и-ше-гал-ды, я-ңа; 

б) аръ-як, адъю-тант, ише-гал-ды, яңа; 

в) аръяк, адъ-ютант, ише-гал-ды, я-ңа. 

4. Кайсы рәттәге җөмләдә калын хәрефләр белән бирелгән сүз 

язылышы һәм мәгънәсе буенча текстның эчтәлегенә туры килми (1 балл): 

а) Җилдәй җитез чаптар атта күптән җиләм (М.Нәзиров); 

ә) Тагын нидер булган кебек тиздән: 

Кабынырга әзер мин бер җылы сүздән (М.Нәзиров); 

б) Без очарга әзерләнгән идек,  

Давыл купты, 

Күкне яшен телде (Р.Зәйдулла); 

в) Кыяфәтләренә караганда, бик үк яшьләр түгел, кырыкны узган 

кешеләргә ошаганнар (Ф.Яруллин). 

5. Сүзнең дөрес язылган вариантын табыгыз (1 балл): 

а) Мәгариф һәм Фән министрлыгы; 

ә) мәгариф һәм фән Министрлыгы; 

б) мәгариф һәм фән министрлыгы; 

в) Мәгариф һәм фән министрлыгы. 

6. Яшьлекнең грамматик хаталары картлыкта драмматикка әйләнә 

(Ш.Галиев) җөмләсендәге хаталары сүзенең лексик мәгънәсен аңлатыгыз (1 

балл): 

а) исем сүз төркеменә карый, күплек санда, баш килештә; 

ә) абстракт мәгънәне белдерә; 

б) ялгышлык, дөрес булмаган эшне аңлата; 

в) җөмләдә ия булып килә.  



7. Рәвешләрнең төркемчәләрен әйтегез: 

Былтыр, байтак, чәчәктәй, ерак, юкка (1 балл). 

а) вакыт, күләм-чама, охшату-чагыштыру, урын, сәбәп-максат; 

ә) вакыт, саф, охшату-чагыштыру, күләм-чама, сәбәп-максат; 

б) вакыт, сәбәп-максат, охшату-чагыштыру, күләм-чама, саф; 

в) вакыт, күләм-чама, охшату-чагыштыру, саф, сәбәп-максат. 

8. Бер генә төркемчәгә караган алмашлыклар тупланган рәтне 

билгеләгез (1 балл): 

а) ул, бу, андый, әнә; 

ә) һичкем, бернинди, әлләкем, әлләнәрсә; 

б) һәрбер, һәммәсе, барча, шул; 

в) шундый, шул, теге, һәр. 

9. Иярчен җөмләнең мәгънәсе ягыннан төрен билгеләгез (1 балл): 

Безнең яннан казлар китте, 

Түгәрәк күл кипкәнгә (Татар халык җыры). 

а) иярчен кире җөмлә; 

ә) иярченле аныклагыч җөмлә; 

б) иярчен сәбәп җөмлә; 

в) иярчен максат җөмлә. 

10. Җөмләнең төрен билгеләгез (1 балл):  

Үткән гомер әрәм түгел, әрәм үткән гомер әрәм.  

а) гади җөмлә; 

ә) тезмә кушма җөмлә; 

б) иярченле кушма җөмлә; 

в) катлаулы кушма җөмлә. 

11. Мәкальләр сүзенә фонетик анализ ясагыз (5 балл). 

12. Җөмләдә калын хәрефләр белән аерып бирелгән сүзләргә 

морфологик анализ ясагыз (10 балл): 

Әгәр битләреңнән назлы җилләр иркәләсә, сандугач сайраулары, агач 

яфраклары лепердәткән авазлар, йөрәгеңә кереп, бәгыреңне өзсә, бел: бу – 

әниең рухы булыр (Ф.Садриев). 

13. Җөмләгә синтаксик анализ ясагыз, схемасын төзегез (15 балл):  

Манарасы киселгән агач мәчет яныннан узган чагында, Айдаров 

игътибар итте: урамга, иске мәчетнең түбә кыегы астына чыгарып куелган 

кара репродуктор республика хәбәрләрен тапшыра (Г.Ахунов). 

14. Фигыль сүз төркеменә аңлатма биреп, төрләрен атагыз, мисаллар 

китерегез (10 балл). 

15. Түбәндәге темага 120 сүздән торган эссе языгыз. Фикерләрегезне 

дәлилләгез (50 балл):  

Кешелек тарихы – исәпсез-хисапсыз буыннарның бәхет өчен көрәш 

тарихы (Ш.Хөсәенов). 


